
 სწავლების ენა: ქართული 
პროგრამაზე დაშვების წინაპირობები
მაგისტრატურაში სწავლის მსურველს უნდა ჰქონდეს მიღებული ბაკალავრის ხარისხი ბიოლოგიის სპეციალობით (დასაშვებია, რომ მას ჰქონდეს ბაკალავრის ხარისხი სხვა სპეციალობით. ამ შემთხვევაში მან დამატებით უნდა გაიაროს ხელმძღვანელის მიერ მითითებული სპეცკურსები). მაგისტრატურაში მოხვედრის მსურველი აბარებს საერთო სამაგისტრო გამოცდას და შემდეგ გამოცდას სპეციალობაში, სადაც უნდა აჩვენოს ზოოლოგიის, ბოტანიკის და ეკოლოგიის ცოდნა ბაკალავრიატის დონეზე.

პროგრამის მიზნები
ეკოლოგიის ღრმა ცოდნა აუცილებელია მისთვის, ვინც თავის საქმიანობას უკავშირებს გარემოს დაცვას, ცხოველებისა და მცენარეების რაციონალურ გამოყენებას, ან უბრალოდ აინტერესებს ცოცხალი სამყაროს მრავალფეროვნება. ამასთან, თანამედროვე ეკოლოგია რთული და საინტერესო, დინამიურად განვითარებადი მეცნიერებაა; ეკოლოგისათვის აუცილებელია ცხოველთა და მცენარეთა სამყაროს კარგი ცოდნა, და, ამავდროულად, დახვეწილი მათემატიკური, ქიმიური, გენეტიკური, გეოგრაფიული მეთოდების ფლობა.

პროგრამის მიზანია, ერთი მხრივ, მისცეს სტუდენტს ღრმა ცოდნა თანამედროვე ეკოლოგიური კონცეფციების შესახებ, გააცნოს ეკოლოგიური მეცნიერების თანამედროვე მდგომარეობა, აქტუალური პრობლემები და მათი გადაწყვეტის გზები; გააცნოს თუ როგორ ხდება ეკოლოგიური და ევოლუციური სამეცნიერო საკითხების შესწავლა თანამედროვე მათემატიკური, კომპიუტერული თუ მოლეკულურ-გენეტიკური მეთოდების გამოყენებით, როგორ ხდება სამეცნიერო ამოცანის ჩამოყალიბება და ექსპერიმენტის დაგეგმარება. ამასთან ერთად, მისცეს სისტემური ცოდნა კავკასიის და მსოფლიოს ცხოველთა და მცენარეთა სამყაროს შესახებ. სტუდენტი შეისწავლის დაცული ტერიტორიების დაგეგმარების, სახეობათა კონსერვაციის და მდგრადი სარგებლობის მეთოდებს.

სწავლის შედეგები (ზოგადი და დარგობრივი კომპეტენციები)
· მაგისტრატურაში წარმატებით სწავლის და მაგისტრის ხარისხის მინიჭების შემთხვევაში, კურსდამთავრებულს ექნება
· თანამედროვე ეკოლოგიური, პოპულაციურ-ბიოლოგიური და ევოლუციური კონცეფციების საფუძვლიანი ცოდნა, ცოცხალი სამყაროს მრავალფეროვნებაზე ინტეგრალური წარმოდგენა 

· საველე ეკოლოგიურ კვლევების, გეოგრაფიული საინფორმაციო სისტემების და მოლეკულურ-გენეტიკური მეთოდების გამოყენების, ეკოლოგიური და ქცევითი ექსპერიმენტების დაგეგმარების, ანალიტიკური კომპიუტერული პროგრამების გამოყენების უნარ-ჩვევები 

· ინფორმაციის ანალიზის და სინთეზის, პრობლემის გადაჭრის, გადაწყვეტილების მიღების, დამოუკიდებელი კვლევის უნარები
დასაქმების სფეროები
მაგისტრი ეკოლოგიასა და კონსერვაციულ ბიოლოგიაში შეიძლება დასაქმდეს:

· ბუნებრივი რესურსების დაცვასთან და რაციონალურ გამოყენებასტან დაკავშირებულ სამთავრობო და არასამთავრობო ორგანიზაციებში – ეროვნულ პარკებში, სატყეო, სათევზაო და სანადირო მეურნეობებში; სამთავრობო სააგენტოებში, ეროვნულ და საერთაშორისო გარემოსდაცვით ორგანიზაციებში; 

· როგორც ექსპერტი-ეკოლოგი – ეროვნულ და საერთაშორისო კომპანიებში და ფირმებში; 

· ცხოველებისა და მცენარეების შენახვასთან დაკავშირებულ დაწესებულებებში – ზოოპარკებში, ბოტანიკურ ბაღებში; 

· სამეცნიერო დაწესებულებებში – უნივერსიტეტებში, კვლევით ინსტიტუტებში და ლაბორატორიებში; 

· განსაკუთრებული წარმატების შემთხვევაში - გააგრძელოს სამეცნიერო კარიერა დოქტორანტურაში საქართველოში ან საზღვარგარეთ. 

შეფასების წესი
(A) 91 - 100 ფრიადი
(B) 81 – 90 ძალიან კარგი
(C) 71 – 80 კარგი
(D) 61 – 70 დამაკმაყოფილებელი
(E) 51 – 60 საკმარისი
(FX) 41 – 50 ვერ ჩააბარა, სტუდენტს ეძლევა საბოლოო გამოცდის ერთხელ გადაბარების უფლება
(F) 0 – 40 ჩაიჭრა, სტუდენტმა კრედიტის მიღებისთვის თავიდან უნდა გაიაროს კურსი
სწავლისათვის აუცილებელი დამხმარე პირობები/ რესურსები
· სამეცნიერო-კვლევითი მოლეკულურ-გენეტიკური, გეოგრაფიული საინფორმაციო სისტემების, მორფომეტრიული ლაბორატორიები 

· ფაკულტეტზე არსებული სამეცნიერო პროექტები, რომელშიც ჩაერთვებიან მაგისტრატურის სტუდენტები – მათ შორის საველე კვლევითი პროექტები 

· თბილისის ზოოპარკის და ბოტანიკური ბაღის რესურსები
· უნივერსიტეტის ბიბლიოთეკა
· უნივერსიტეტის კომპიუტერული რესურსცენტრი
